
Krishivala Gitam

க்ரு’ஷீவலகீ³தம்

க்ரு’ஷீவலோऽஹம் விக்²யாதேऽஸ்மிந் மம பா⁴ரததே³ஶே ।
ஸர்வேஷாமப்⁴யுத³யம் கர்தும் ஸததமஹம் ப்ரயதே ॥ த்⁴ரு.॥
இயம் மதீ³யா பா⁴ரதமாதா தஸ்யா:ஸுஸுதோऽஹம் ।
வ்ரதம் க்³ரு’ஹீதம் தத்ஸேவாயா ஏதந்மேऽபி⁴தம் ॥ 1॥
உடஜம் க்ஷேத்ரம் வ்ரு’ஷபா⁴வேதௌ கபிலா தே⁴நுரியம் ।
க்ஷேத்ரம் வாபீ ஜலபரிபூர்ணா ஸர்வம் மே ஸுத⁴நம் ॥ 2॥
ஸர்வகார்யபரதந்த்ரே நக³ரே ஸௌக்²யம் கோ லப⁴தே ?

ஸ்வாவலம்ப³நாத் ஸர்வம் மந்யே ஸுலப⁴ம் மம ஹஸ்தே ॥ 3॥
யத்நம் க்ரு’த்வா த⁴நம் லபே⁴ऽஹம் ஸுலபா⁴ மே நித்³ரா ।
உத்³யமஶீலா:ஸததம் வர்தே ந ச கதா³பி தந்த்³ரா ॥ 4॥
ஸத்யமஹிம்ஸா தீ³ர்கோ⁴த்³யோகோ³ ஜநஸேவா ஸததம் ।
ராஷ்ட்ராப்⁴யுத³யம் காமயமாநா ஆதி³ஶக்திதத்த்வம் ॥ 5॥
வித்³யா-ஸம்ஸ்க்ரு’தி-ஶாஸ்த்ரகலாநாம் மஹதா³த்³யம் ஸ்தா²நம் ।
ஸர்வாக்³ரஸரம் ஸதா³ விஜயதாம் மம பா⁴ரதராஷ்ட்ரம் ॥ 6॥

- (ஸம்)லக்ஷ்மீகாந்தஜாம்போ³ரகர:

